
Impedir la posta da tranferir plazzas a Vietnam

In'ulteriura nova moziun da Martin Candinas

M (anr/vi) Martin Candinas vul impe-
dir che la Posta sposta plazzas exi-
stentas en I'exteriur. Emprovas da pi-
lot sveglian dubis che la Posta trans-
ferscha plazzas da Cuira en il Viet-
nam. ll cusseglier naziunal cumbatta
quai cun ina nova moziun. Il cusseg| fe-
deral duai prender tuttas mesiras neces-
sarias «che la Posta svizra na po betg
transferir plazzas da lavur existentas a
moda directa u indirecta en 'exteriur»,
scriva il parlamentari grischun. La Pos-
ta fetschia da preschent emprovas da pi-
lot per introducir a Vietnam ['usche-
numna codagi d’extracziun ch’¢ neces-
saria per brevs cun adressas nunlegiblas.
«Medemamain han ins bajegia giu ils ul-
tims onns a moda massiva plazzas en ils
centers da logistica per brevs returnadas
u per il videocodagi a Cuira e Sion», stat
scriten la moziun. I'sa tschentia perquai
la dumonda pertge ch’ins n’introduce-

schia betg la nova tecnologia da codagi
en quests lieus, mabain en il Vietnam —
cunzunt perquai ch’il codagi d’extrac-

ziun vegnia baud u tard a remplazzar il
videocodagi. «In tal spustament indirect
da plazzas periclitescha I'existenza dals
dus centers da logistica.»

Stritgar plazzas e Sion e Cuira?

La Posta sco interpresa da la confedera-
ziun haja dad operar tenor principis eco-
nomics, ma er en il senn dal provediment
dabasa. I na saja segir betg en I'interess dal
pievel, ch’¢ proprietari da la Posta, sche
custaivlas plazzas decentralas vegnan spu-
stadas da la Svizra en il Vietnam. Las re-
giuns sajan gia stadas pertutgadas stagn
avunda da reducziuns da plazzas entras
postas serradas. I saja perquai nunrespon-
sabel da lubir ch'ins bajegia puspé giu
plazzas a Cuira e Sion. In spustament da
plazzas en l'exteriur, era sche quel succedia
a moda indirecta, na correspundia betg a
Pobligaziun da coordinaziun che saja fixa-
da en la lescha da Posta.

